
ᑐᑭᓯᓇᖅᑐᒃᑯᑦ ᓇᐃᓈᖅᓯᒪᔪᖅ - ᑐᒃᓯᕋᖅᑕᐅᔪᖅ ᐃᒫᖅᓯᒪᔪᓂᒃ ᓄᓇᒧᐊᖅᓯᓗᑎ ᐅᓇᓕᒃᓴᐃᑦ (ᐊᒪᑦᔪᐊᖅ ᑕᓯᖅ) 

 

ᑕᐃᑲᓂ ᐱᓕᕆᔭᖅᑐᖅᑐᑦ ᕿᑭᖅᑖᓗᖕᒥᑦ ᐅᓇᓕᒃᓴᐃᑦ, ᐃᖅᑲᓇᐃᔭᖅᑎᖏᑦ 1 ᑲᓇᑕᒥ ᐅᓇᓕᒃᓴᐃᑦ ᓇᐅᑦᓯᖅᑐᑏᑦ ᐅᑯᐊ 

ᐃᑳᖅᓯᑎᓪᓗᒋᑦ ᓯᑯᐊᒍᑦ ᐊᒪᑦᔪᐊᖅ ᑕᓯᖅ, ᓄᓇᕗᑦ ᑕᐃᑲᓂ ᓯᑯᐊ ᓈᒻᒪᓚᐅᓐᖏᑦᑐᖅ ᐊᐃᕆᓕ 4, 2023, ᐊᒻᒪᓗ ᓯᑯᑑᑦ 

ᖃᒧᑕᐅᔭᐃᑦ ᐊᓯᐅᓚᐅᖅᑐᑦ ᑕᓯᕐᒧᑦ. ᑖᒃᑯᐊ ᐊᓯᐅᖃᑕᐅᔪᑦ ᒪᕐᕉᒃ ᓯᑭᑑᑦ, ᐅᖓᑖᓂ 225 ᓖᑕ ᐅᖅᓱᐃᑦ 

ᐅᖅᓴᒃᓴᐅᑎᓪᓗ, ᐊᑕᐅᓯᑦ ᒥᑭᔪᖅ ᖁᑭᐅᑎᑦ, ᐊᒻᒪᓗ ᐊᓯᖏᑦ ᐱᖁᑎᑐᐃᓐᓇᐃᑦ. ᐅᓇᑕᖅᑐᒃᓴᓕᕆᔨᒃᑯᑦ ᑲᓇᑕ ᑐᑭᓯᔪᑦ 

ᒪᓕᒐᖅᑕᖃᖅᑐᖅ ᐲᕆᐊᖃᖅᑐᑦ ᑕᒪᕐᒥᒃ ᐊᒃᑐᓗᐊᖅᑕᐃᓕᑎᑦᑎᔾᔪᑎᒃᓴᕆᓗᒋᑦ ᐊᒻᒪᓗ ᓴᓗᒻᒪᖅᓴᕆᐊᓕᖕᓄᑦ 

ᖃᓄᑐᐃᓐᓇᑦ ᐊᕙᑎᑦᑎᓂᒃ ᐊᒃᑐᐃᔪᓐᓇᖅᑐᓂᒃ ᑕᐃᒪᓗ ᐊᒪᑦᔪᐊᖅ ᑕᓯᖅ ᐱᒻᒪᕆᐅᔪᓂᒃ ᐃᖃᓗᖃᖅᑐᖅ ᐊᒻᒪᓗ 

ᑐᒃᑐᓂᑦ ᓇᔪᖅᑕᐅᓲᖅ. 

 

ᐅᓇᑕᖅᑐᒃᓴᓕᕆᔨᒃᑯᑦ ᑲᓇᑕ ᐱᓕᕆᓂᐊᖅᑐᑦ ᐅᓇᑕᖅᑐᓴᖁᑎᖏᑦ ᐃᓕᓐᓂᐊᕐᓗᑎᒃ ᐊᒻᒪᓗ ᐃᒫᖅᓯᒪᔪᓂᒃ 

ᓄᓇᒧᐊᖅᓯᓗᑎᒃ ᐊᓯᐅᖃᔪᓂᒃ ᐃᖃᖓᓄᐊᖅᓯᒪᔪᑦ ᑕᓯᕐᒥ ᓄᐊᑦ ᐸᐃ ᓄᓇᖓᓂ ᐊᒪᑦᔪᐊᖅ ᑕᓯᖅ ᐊᐅᔭᖓᓂ/ᐅᑭᐊᒃᓵᖅ 

2024 ᓯᓚᖓ ᖃᓄᐃᖏᑦᑎᐊᖅᐸᑦ. ᐃᒫᖅᓯᒪᔪᓂᒃ ᓄᓇᒧᐊᖅᓯᓂᐊᖅᑐᑦ ᐱᓕᕆᖃᑎᒌᑦ ᐃᓚᒋᔭᐅᔪᑦ ᐊᖃᐅᒪᓲᑦ ᐊᒻᒪᓗ 

ᓂᕐᔪᑎᓂᑦ ᐹᔭᐅᓂᐊᓐᖏᓐᓇᑕ, ᓯᓚᓐᓂᐊᖅᑎᑦ ᖃᓄᐃᑉᐸᓪᓕᐊᖕᒪᖔᑦ ᐊᒻᒪᓗ ᑐᑭᒧᐊᒃᑎᑦᑎᓗᑎᒃ 

ᓱᕈᖅᑕᐃᓕᑎᑦᑎᓂᕐᒥᒃ ᐱᓕᕆᑎᓪᓗᒋᑦ, ᐊᓯᖏᑦ ᐃᖅᑲᓇᐃᔭᖅᑎᑦ ᐃᑲᔪᕐᓂᐊᖅᑐᑦ ᐱᓕᕆᔭᑦᑎᓐᓂᒃ. ᐃᖃᓗᐃᑦ, ᓄᓇᕗᑦ 

ᐃᑲᔪᕐᕕᐅᓂᐊᖅᑐᖅ ᐱᒋᐊᕐᕕᐅᓗᓂ ᐊᐅᓚᑦᑎᕕᖃᕐᓗᑎᒃ ᑐᐱᖅᓯᒪᓗᑎᒃ ᓴᓇᕐᕈᑎᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᓂᕿᑦᑖᖅᑐᑦ ᖁᓕᒥᒎᓕᒃᑯᑦ ᐃᑲᔪᖅᑐᑦ ᑖᒃᑯᓄᖓ 1 ᑲᓇᑕᒥ ᐅᓇᓕᒃᓴᐃᑦ ᓇᐅᑦᓯᖅᑐᑏᑦ, ᐅᓇᑕᖅᑎᑦ ᐊᐅᓚᐅᓯᕆᔨᖏᑦ 

ᐃᖃᖓᓃᓐᓂᐊᖅᑐᑦ, ᐊᒻᒪᓗ ᐱᖓᔪᖓ ᑲᓇᑕᒥ ᐅᓇᑕᖅᑐᒃᓴᐃᑦ ᐃᑲᔪᖅᑎᑦ ᐱᓕᕆᖃᑎᒌᑦ ᐊᕙᑎᑦᑎᓂ ᐱᔨᑦᓯᕋᖅᑎᑦ. 

ᒪᕐᕉᒃ ᔪᑎᐊᒃ ᐊᒻᒪᓗ ᓴᓇᕐᕈᑎᑦ ᐊᑐᖅᑕᐅᓂᐊᖅᑐᑦ ᓄᓇᒧᐊᖅᓯᓇᓱᒃᓗᑎᒃ ᐊᓯᐅᖃᔪᓂᒃ ᐱᖁᑎᓂᒃ, ᐊᒻᒪᓗ ᖁᓕᒥᒎᓕᒃ 

ᐊᑐᖅᑕᐅᓂᐊᖅᑐᖅᑕᐅᖅ ᓄᓇᒧᐊᖅᓯᓇᓱᒃᓗᑕ ᐊᒻᒪᓗ ᐃᒋᑕᐅᑦᑎᐊᕐᓂᐊᕐᒪᑕ, ᓱᕈᔭᑦᑐᖃᕈᓐᓃᖅᑎᓪᓗᒋᑦ ᑕᒪᐃᓐᓂ 

ᐱᓕᕆᓂᓕᒫᑦᑎᓐᓂ ᖃᓄᐃᑉᐸᓪᓕᐊᓂᓕᒫᑦᑎᓐᓂ ᓄᓇᒧᐊᖅᓯᓇᓱᒃᑎᓪᓗᑕ. 

 

ᑕᐃᑲᓂ ᑕᒪᐃᓐᓄᑦ ᓄᓇᒧᐊᖅᓯᕕᒋᓇᓱᐊᖅᑕᑦᑎᓐᓂ ᐱᓕᕆᕕᒋᔭᕗᑦ, ᐊᑕᐅᓯᖅ ᕿᓚᒥ ᑕᖕᒫᖅᓯᒪᕕᒋᓂᐊᖅᑐᖅ 

ᓇᑉᐸᖅᓯᓗᑕ 25 ᐅᓇᑕᖅᑐᒃᓴᐃᑦ ᐃᓂᒋᓂᐊᖅᑕᖏᓐᓂᒃ ᐊᑯᓂᐅᓗᐊᓐᖏᑦᑐᖅ 10 ᐅᓪᓗᑦ ᐅᑯᐊᑦᑕᐅᖅ 

ᐱᔨᑦᑎᕋᕐᓂᐊᕐᒥᔪᑦ ᑕᒪᐃᓐᓄᑦ ᐃᓂᒋᔭᐅᓂᐊᖅᑐᓄᑦ ᐱᓕᕆᕕᐅᓂᐊᖅᑐᖅ ᐃᓂᒃᓴᖓ ᓇᓗᓇᕈᓐᓃᕐᓂᐊᖅᑐᖅ ᒪᓕᒃᓗᒍ 

ᒪᓂᕋᖓ. ᑕᒪᕐᒥᒃ ᐅᓇᑕᖅᑐᒃᓴᓕᕆᓂᖅ ᐊᒻᒪᓗ ᓄᓇᒧᐊᖅᓯᓇᓱᖕᓂᖅ ᐱᓕᕆᐊᖑᓂᐊᖅᑐᖅ ᐃᓗᐊᓂ ᓇᓗᓇᐃᖅᓯᒪᔪᖅ 

(ᑕᒪᐃᓐᓄᑦ ᐊᐅᓚᑦᑎᕕᐅᔪᖅ ᐊᕙᓗᓯᒪᔪᖅ ᑭᑉᐹᕆᒃᑐᖅ ᓄᓇᓐᖑᐊᑎᒍᑦ ᓇᓂᔭᒃᓴᑦ), ᐊᒻᒪᓗ ᐊᒃᑐᓗᐊᖅᑕᐃᓕᑎᑦᑎᓂᖅ 

ᐊᑐᓕᖅᑎᑕᐅᓗᑎᒃ ᐱᐅᓐᖏᑦᑐᒥᒃ ᐊᕙᑎᑦᑎᓂᒃ ᐊᒃᑐᐃᔪᖃᕐᓂᐊᓐᖏᑦᑐᖅ. ᑖᒃᑯᐊᑐᐊᖅ ᑲᓇᑕᒥ ᐅᓇᓕᒃᓴᐃᑦ 

ᖁᑭᐅᑦᑎᔭᕐᓂᐊᖅᑐᑦ ᓂᕐᔪᑎᑕᖃᕋᔭᕈᓂ ᖃᐅᑕᒫᑦ ᐅᖃᐅᒪᖃᑦᑕᕐᓂᐊᕐᒪᑕ ᓄᓇᒧᐊᖅᓯᓇᓱᒃᓗᑎᒃ ᐊᒻᒪᓗ ᐅᓐᓄᐊᒃᑯᑦ. 

ᑕᐃᑲᓂ ᑕᒪᐃᓐᓂ ᐅᓇᑕᖅᑐᒃᓴᓕᕆᓂᖅ ᐊᒻᒪᓗ ᓄᓇᒧᐊᖅᓯᓇᓱᖕᓂᖅ ᐃᒫᖅᓯᒪᔪᓂᒃ, ᐃᒪᖓᓂ ᐃᒪᖃᕐᓂᐊᖅᑐᑦ, 

ᓂᕿᓕᐅᕈᑎᒋᓗᒍ, ᐊᒻᒪᓗ ᐅᐊᓴᕐᕕᒋᓗᒍ ᖃᓂᒋᔭᖓᓂ ᐊᒪᑦᔪᐊᖅ ᑕᓯᖅ. ᐊᓇᖅᑕᐅᑎᑦ ᐃᒋᑕᐅᓂᐊᖅᑐᑦ ᑕᐃᑲᓂ 31 

ᒦᑕ ᓄᓇᒧᑦ ᓯᒡᔭᒥᑦ ᐊᒻᒪᓗ ᐃᒋᑕᐅᑦᑎᐊᕐᓗᑎᒃ ᐊᐅᓪᓚᖅᑎᑕᐅᓗᑎᒃ ᓈᒻᒪᒃᑐᒧᑦ ᐃᒋᑕᐅᓂᐊᕐᒪᑕ.     

ᐊᑏ ᖃᐅᔨᒪᓂᐊᖅᐳᑎᑦ ᐅᑯᐊ ᐅᓪᓗᐃᑦ ᐊᓯᖑᐊᕐᔪᒍᓐᓇᖅᑐᑦ ᓂᕆᐅᓇᓐᖏᑦᑐᖅᑕᖃᖅᐸᑦ, ᓲᕐᓗ ᓯᓚᓗᒃᐸᑦ. 

ᓇᐸᐃᓐᓇᕐᓂᐊᖅᑐᓂᒃ ᓇᑉᐸᖅᓯᔮᓐᖏᑦᑐᑦ, ᑕᖕᒫᖅᓯᒪᕕᖓᓂ ᑖᒃᑯᐊ ᑐᐲᑦ (ᓲᕐᓗ ᒥᑭᔪᑦ, ᐋᑎᒃ, ᐊᒻᒪᓗ/ᐅᕝᕙᓘᓐᓃᑦ 

ᒥᒃᕗᓴᓐ ᑐᐱᑦ), ᐊᒻᒪᓗ ᐅᖅᓱᐊᓗᖃᐅᑎᓂᒃ ᐊᑐᕐᓂᐊᓐᖏᑦᑐᑦ ᐅᓇᑕᖅᑐᒃᓴᓕᕆᑎᓪᓗᒋᑦ ᐊᒻᒪᓗ 

ᓄᓇᒧᐊᖅᓯᓇᓱᒃᑎᓪᓗᒋᑦ. ᑭᖑᓪᓕᖅᐹᒥᒃ, ᑕᒪᕐᒥᒃ ᐃᖅᑲᓇᐃᔭᖅᑎᑦ ᐃᓚᐅᓂᐊᖅᑐᑦ ᐅᓇᑕᖅᑐᒃᓴᓕᕆᑎᓪᓗᒋᑦ ᐊᒻᒪᓗ 

ᓄᓇᒧᐊᖅᓯᓇᓱᒃᑎᓪᓗᒋᑦ ᓈᒻᒪᒃᓂᐊᖅᑐᑦ ᐅᓄᕐᓂᖏᑦ ᐊᒻᒪᓗ ᓄᓇᓕᖕᓂᑦ ᑮᓇᐅᔭᓕᐅᕐᑎᑦᑎᓂᐊᓐᖏᑦᑐᑦ 

ᖃᓄᐃᓕᐅᕈᑎᒃᓴᓄᑦ ᐃᑲᔫᑎᒃᓴᓄᑦ ᐅᕝᕙᓘᓐᓃᑦ ᑕᖁᐊᒃᓴᓄᑦ. 

 
 
 
 


